
2025-005  Pahina 1 ng 2 

 
 
PARA SA AGARANG PAGPAPAHAYAG: Marso 13, 2025 
MAKIPAG-UGNAYAN SA: communications@baaqmd.gov   

 

Nagsimula na ang pagtanggap ng mga application sa Clean Heating 
Efficiently with Electric Technology Program ng Distrito ng Hangin  
Available ang mga insentibo para palitan ang mga kagamitan sa pagsunog ng 
kahoy ng mga electric heat pump 
 

SAN FRANCISCO – Ang Programa ng Malinis na Mahusay na Pagpapainit gamit ang 
Elektronikong Teknolohiya (Heating Efficiently with Electric Technology Program, HEET) ng 
Distrito ng Hangin ng Bay Area ay tumatanggap na ngayon ng mga aplikasyon para sa mga 
gawad na makakatulong para mabawi ang halaga ng paglipat mula sa mga kalan na gumagamit 
ng kahoy o pellet, fireplace insert o open-hearth fireplace sa de-kuryenteng heat pump. Available 
din ang opsyon na decommission-only para sa mga may-ari ng bahay para alisin ang mga 
kasalukuyang open-hearth fireplace o mas luma, hindi sertipikadong mga kalan o insert na 
gumagamit ng kahoy. Kapag lumipat sa de-kuryenteng heat pump, makakatulong na 
pagandahin ang kalidad ng hangin sa mga komunidad sa pamamagitan ng pagpapalit sa mga 
kagamitang gumagamit ng kahoy na nagdudulot ng polusyon sa mga opsyon ng pagpapainit na 
mas malinis.  
 
"Ang paglipat sa mga de-kuryenteng heat pump ay hindi lang binabawasan ang mga 
nakakapinsalang pollutant, pero sinusuportahan din ang isang mas malusog, mas sustainable 
na hinaharap para sa ating mga komunidad," sabi ni Dr. Philip Fine, tagapagpaganap na opisyal 
ng Distrito ng Hangin. "Sa pamamagitan ng pagpapalit ng mga lumang kagamitan sa pagsunog 
ng kahoy, makakagawa tayo ng makabuluhang hakbang sa pagpapabuti ng kalidad ng hangin 
at pagprotekta sa kalusugan ng mga residente ng Bay Area." 
 
Ang mga heat pump ay nagbibigay ng malinis at matipid sa kuryente na alternatibo sa mga 
kagamitang gawa sa kahoy. Kagaya ng isang refrigerator, gumagamit ang mga heat pump ng 
kuryente para ilipat ang init mula sa hangin mula sa labas para painitin ang isang bahay. Maaari 
ding palamigin ng karamihan heat pump ang bahay sa pamamagitan ng pabalik na pag-operate, 
tinatanggal ng init mula sa loob.  
 
Hanggang $1.9 milyon na pondo ang magagamit para sa Programa ng Malinis na HEET sa first 
come, first served basis. Ang mga indibidwal na gawad na salapi ay mula sa $1,000 hanggang 
$13,500 para palitan o alisin ang mga kasalukuyang kagamitan na pampainit na gumagamit ng 
kahoy. Ang lahat ng may-ari ng bahay sa Bay Area ay kwalipikadong mag-apply, na may 
prayoridad na ibinibigay sa mga may-ari ng bahay sa mga Panukalang Batas ng Asembleya 

(Assembly Bill, AB) 617 na komunidad at mga tahanan na naghihirap at may mababang kita sa 
mga komunidad na tinukoy ng tool na Pangmapa ng Mga Prayoridad na Populasyon para sa 
Mga Pangklimang Pamumuhunan ng California. Ang programa ay hindi nagbibigay ng 
reimbursement para sa trabahong nagawa na.  

 

Ang deadline para mag-apply ay 5 p.m. PDT sa Abril 30, 2025. 
 
Ang Programa ng Malinis na HEET ay pinopondohan ng Programa ng Gawad na Salapi para 
sa Tina-target na Airshed ng Ahensya para sa Proteksyong Pangkapaligiran, o (Technical 
Assistant Grant, TAG), na nagbibigay ng mga gawad na salapi para pagandahin ang kalidad ng 
hangin sa buong bansa na may pagbibigay-diin sa pagpapababa ng PM2.5 o pinong particulate 
matter, mga konsentrasyon ng nakapaligid na hangin, na may tugmang pagpopondo ng Distrito 
ng Hangin.  
 
Para sa higit pang impormasyon pakibisita ang: www.baaqmd.gov/WoodSmokeGrant o kontakin 
ang Distrito ng Hangin sa woodsmokegrants@baaqmd.gov o (415) 749-5195 para sa higit pang 
detalye. 
 
Ang Distrito ng Hangin ng Bay Area ay ang panrehiyong ahensyang responsable para sa 
pagprotekta sa kalidad ng hangin sa siyam na county ng Bay Area. Makipag-ugnayan sa Distrito 
ng Hangin sa pamamagitan ng  X, Facebook, Instagram, at YouTube.  

